
AKTVENDIM PER PAPRANUESHMERI

né
rastin nr. KIg8/23
Parashtrues
Hasan Isafi dhe Muharrem Isafi

Vlerésim i kushtetutshmérisé sé Aktvendimit t€ Gjykatés sé Apelit té Kosovés
[Ac. nr. 6365/22], té 3 shkurtit 2023

GJYKATA KUSHTETUESE E REPUBLIKI:S SE KOSOVIES

e pérbéré nga:

Gresa Caka-Nimani, kryetare
Bajram Ljatifi, zévendéskryetar
Selvete Gérxhaliu-Krasniqi, gjyqtare
Safet Hoxha, gjyqtar

Radomir Laban, gjyqtar

Remzije Istrefi-Peci, gjyqtare
Nexhmi Rexhepi, gjyqtar dhe

Enver Peci, gjyqtar

Parashtruesi i kérkesés

1. Kérkesa éshté dorézuar nga Hasan Isafi dhe Muharrem Isafi, nga Komuna e Gjakovés
(né tekstin e métejmeé: parashtruesit e kérkesés), té pérfagésuar nga Shahe Isafi, nga
Komuna e Gjakovés.



Vendimi i kontestuar

2.

Parashtruesit e kérkesés kontestojné Aktvendimin [Ac. nr. 6365/22], té 3 shkurtit
2023, t€ Gjykatés sé Apelit té Kosovés (né tekstin e métejmé: Gjykata e Apelit) dhe
Aktvendimit [PPP. nr. 80/22], té 31 gushtit 2022, té Gjykatés Themelore né Gjakové
(né tekstin e métejmeé: Gjykata Themelore).

Objekti i céshtjes

3.

Objekt i ¢éshtjes éshté vlerésimi i kushtetutshmérisé sé Aktvendimit t€ kontestuar,
pérmes té cilit pretendohet se parashiruesve té kérkesés u jané shkelur té drejtat dhe
lirité themelore té tyre, t€ garantuara me nenin 24 [Barazia para Ligjit], nenin 31 [E
Drejta pér Gjykim té Drejté dhe té Paanshém] dhe nenin 46 [Mbrojtja e Pronés] té
Kushtetutés sé Republikés sé Kosovés (né tekstin e métejmé: Kushtetuta) si dhe nenin
6 (E drejta pér njé proces té rregullt) e nenin 1 té protokolli nr. 1 té Konventés Evropiane
pér té Drejtat e Njeriut (né tekstin e métejmé: KEDNJ).

Baza juridike

4.

Kérkesa bazohet né paragrafét 1 dhe 7 té nenit 113 [Jurisdiksioni dhe Palét e
Autorizuara] té Kushtetutés, né nenet 22 [Procedimi i kérkesés] dhe 47 [Kérkesa
individuale] té Ligjit pér Gjykatén Kushtetuese t€ Republikés sé Kosovés, nr. 03/L-121
(né tekstin e métejmé: Ligji), si dhe né rregullin 25 [Parashtrimi i kérkesave dhe
pérgjigjeve] té Rregullores sé punés sé Gjykatés Kushtetuese té Republikés sé Kosovés
(né tekstin e métejmé: Rregullorja e punés).

Mé 7 korrik 2023, Rregullorja e punés sé Gjykatés Kushtetuese té Republikés sé Kosovés
Nr. 01/2023, u publikua né Gazetén Zyrtare té Republikés sé Kosovés dhe hyri né fuqi
15 dité pas publikimit té saj. Rrjedhimisht, gjaté shqyrtimit té kérkesés, Gjykata
Kushtetuese i referohet dispozitave té Rregullores sé lartcekur. Lidhur me kété,
konform rregullit 78 (Dispozitat kalimtare) t€ Rregullores sé€ punés Nr. 01/2023,
pérjashtimisht, dispozita té caktuara t€ Rregullores sé punés Nr. 01/2018 do té
vazhdojné té zbatohen né 1éndét e regjistruara né Gjykaté para shfuqizimit té saj, vetém
nése dhe pér aq sa jané mé té favorshme pér palét.

Procedura né Gjykatén Kushtetuese

6.

10.

ME 15 maj 2023, parashtruesit e kérkesés dorézuan kérkesén e tyre pérmes postés, 1€
cilén Gjykata Kushtetuese e Republikés sé Kosovés (né tekstin e métejmé: Gjykata) e
pranoi meé 17 maj 2023.

Mé 31 maj 2023, Kryetarja e Gjykatés pérmes Vendimit [Nr. GJR. KI98/23], caktoi
gjyqtarin Bajram Ijatifi si gjyqtar raportues, ndérsa pérmes Vendimit [Nr. KSH.
K198/23] caktoi kolegjin shqyrtues, té pérbéré nga gjyqtarét: Safet Hoxha (kryesues),
Nexhmi Rexhepi dhe Enver Peci (anétaré).

ME 2 gershor 2023, Gjykata e njoftoi parashtruesit t€ kérkesés pér regjistrimin e
kérkesés.

NE té njéjtén dité, Gjykata njoftoi Gjykatén e Apelit pér regjistrimin e kérkesés.

MEé 13 shkurt 2024, Kolegji shqyrtues shqyrtoi raportin e gjyqtarit raportues dhe njézéri
i rekomandoi Gjykatés papranueshmériné e kérkesés.



Pérmbledhja e fakieve

11.

Parashtruesit e kérkesés paragesin kérkesé pér heré té treté né Gjykaté.

Faktet e rastit né lidhje me kérkesén e paré KI225/13

12.

13.

Mé 10 shkurt 2014, parashtruesit e kérkesés dorézuan kérkesén e tyre né Gjykaté,
pérmes té cilés kontestuan Aktvendimin e Gjykatés sé Apelit té Kosovés, CA. nr.
972/2013, t€ 18 tetorit 2013.

MEeé 12 maj 2014, Gjykata pas shqyrtimit té té gjitha pretendimeve té parashtruesve té
kérkesés, pérmes Aktvendimit pér papranueshmeéri Kl22s/23, shpalli kérkesén nr.
KlI225/13 té papranueshme si qartazi t€ pabazuar té pércaktuar né paragrafin (2) té
rregullit 36 té Rregullores sé punés.

Faktet e rastit ne lidhje me kérkesén e dyté Kl223/21

14.

15.

Mé 6 dhjetor 2021, parashtruesit e kérkesés dorézuan kérkesén KI223/21, pérmes se
cilés kontestuan Aktgjykimin [Rev. nr. 370/2020], e 19 tetorit 2021, t€ Gjykatés
Supreme te Kosovés né lidhje me Aktgjykimin [Ac. nr. 4346/20 16], e 12 gershorit 2020,
té Gjykatés sé Apelit té Kosovés dhe Akigjykimin [C. nr. 388/2012], e 25 gushtit 2016,
té Gjykatés Themelore né Gjakové.

MEé 17 janar 2023, Gjykata pas shqyrtimit té té gjitha pretendimeve té parashtruesve té
kérkesés, pérmes Aktvendimit pér papranueshméri KI223/21, shpalli kérkesén nr.
KI223/21 té papranueshme, si qartazi t€ pabazuar té pércaktuar né paragrafin (2) té
rregullit 39 té Rregullores sé€ punés.

Faktet e rastit ne lidhje me kérkesén aktuale KIg8/23

16.

17.

18.

19.

20.

21.

Gjykata véren se mé 19 shtator 2007, Gjykata Komunale né Gjakové pérmes Aktgjykimit
[C. nr. 43/07] vendosi sipas padisé sé H. 1. nga fshati Bec, kundér parashtruesve té
kérkesés, me té cilin vértetohet e drejta e servitutit té H. I. né paluajtshmériné e caktuar.,
Prona gjendet né ngastrén shérbyese nr. 245/11 KK Bec, me fillim nga rruga publike gé
éshté e regjistruar si ngastér kadastrale nr. 247 KK Bec.

Aktgjykimi 1 Gjykatés Komunale né Gjakové éshté béré i plotfugishém pas hedhjes
poshté té kérkesés nga ana e Gjykatés sé Qarkut né Pejé, si t€ palejuar pér shkak se ka
shkaktuar shumeén e vogél té kontestit.

Mé 27 mars 2009, pala H.I. né cilésiné e Kreditorit paraqiti propozim pér lejimin e
pérmbarimit t€ dokumentit pérmbarues - Aktgjykimit [C. nr. 43/07], té 19 shtatorit
2007.

Mé 20 néntor 2011, parashtruesit e kérkesés kané parashtruar kundérshtim ndaj
propozimit pér pérmbarim té kreditorit, né Gjykatén Komunale t€ Gjakovés.

MEé 22 mars 2013, Gjykata Themelore né Gjakové pérmes aktvendimit [E. Nr. 368/09],
ka refuzuar si té pabazuar kundérshtimin e parashtruesve té kérkesés.

Ndérkohé, 1énda pér pérmbarim i éshté dorézuar , pérmbaruesit privat Gézim Gjoshit,
me seli né Gjakové, i cili me ftesén [P. nr. 558/21] té datés 13 maj 2022, ka ftuar
parashtruesit e kérkesés né cilésiné e debitoréve, qé t€ jené prezent mé 2 gershor 2022,
gjaté ekzekutimit t€ Aktgjykimit [C.nr43/07], t€ Gjykatés Komunale né Gjakove.



22,

23.

24.

25.

26.

27.

MEé 1 gqershor 2022, parashtruesit e kérkesés paraqitén ankesé kundér parregullsive me
rastin e kryerjes s€ pérmbarimit, nga pérmbaruesi privat Gézim Gjoshi, me seli né
Gjakové, lidhur me 1éndén pérmbarimore [P .nr.558/21].

Mé 31 gusht 2022, Gjykata Themelore pérmes Aktvendimit [PPP.nr.80/2022], duke u
bazuar né nenin 73 dhe 79 Ligji nr. 04/1-139 pér Procedurén Pérmbarimor (ne tekstin e
métejmeé: LPP) hodhi poshté si té paafatshme ankesén e paraqitur.

NE njé daté té pasaktésuar, parashtruesit e kérkesés paragitén ankesé né Gjykatén e
Apelit me pretendimin pér shkelje té dispozitave té Ligjit t€ Procedurés Pérmbarimore,
vértetim té gabuar dhe jo té p]ote té gjendjes faktike, si dhe aplikim té€ gabuar té sé
drejtés materiale, me propozimin qé vendimi t€ prishet ose té kthehet pér rivendosje né
shkallé té paré.

Mg 3 shkurt 2023, Gjykata e Apelit pérmes Aktvendimit [Ac.nr.6365/22], refuzoi
ankesén e parashtruesve sité pabazuar dhe vértetoi Aktvendimin e Gjykatés Themelore,
me vlerésimin se i njéjti nuk éshté i pérfshiré né shkelje thelbésore té dispozitave té
procedurés kontestimore nga neni 182. 2, pika (b), (£),(j), (k) dhe (m) e LPK-sé dhe se
e drejta materiale &shté zbatuar né ményré té drejté.

Mé 13 mars 2023, parashtruesit e kérkesés paragiten propozim pér inicimin e kérkesés
pér mbrojtjen e ligishmérisé né Zyrén e Kryeprokurorit t€ Shtetit.

Meé 2 maj 2023, Zyra e Kryeprokurorit té Shtetit pérmes Njoftimit [KMILC.nr.24/2023],
refuzoj propozimin e parashtruesve te kérkesés me arsyetimin se “Sa i pérket bazés ligj
ore - aplikimit te gabuar te se drejtés materiale, nga neni 247.1 pika b), ne kemi gjetur
se ne rastin konkret nuk ka aplikim te gabuar te se drejtés materiale e cila do te mund
te ndikonte ne paraqitjen e kérkesés pér mbrojtje te ligjshmérisé, si myjet i
Jjashtézakonshém juridik.”

Pretendimet e parashtruesit té kérkesés

28.

29.

30.

Parashtruesit e kérkesés pretendojné se pérmes Aktvendimit [Ac.nr.6365/22], t€ 3
shkurtit 2023, t€ Gjykatés sé Apelit u jané shkelur té drejtat dhe lirité themelore té tyre,
té garantuara me nenin 24 [Barazia para Ligjit], nenin 31 [E Drejta pér Gjykim té Drejté
dhe té Paanshém] dhe nenin 46 [Mbrojtja e Pronés] t€ Kushtetutés si dhe nenin 6 (E
drejta pér njé proces té rregullt) e nenin 1 té Protokolli nr.1 té KEDNJ-sé.

Parashtruesit e kérkesés pretendojné se vendimet e gjykatave té rregullta jané nxjerré
né kundérshtim me nenin 79 té LPP-sé me arsyetimin se “Ne rastin konkret Aktvendimi
i Gjykatés Themelore ne Gjakove,PPP.m.80/22,1 dates 31 Gusht 2023,Aktvendimi i
Gjykates se Apelit te Kosovés ne Prishtine Ac.m. 8365/22,i dates 03.02.2023 dhe
Njoftimi i Zyrés se Prokurorit te Shtetit te Republikés se Kosoves, KMLC.m.24/2023,1
datés 02.05.2023.10.2021 jane te kundérligjore, megenése té njéjtat Aktvendime dhe
njoftimi jané marre ne kundérshtim me neninyg par. 1 te LPP-sé ,meqgenése sipas te
njéjtés dispozit afati 7 ditore vlen ge nga momenti kur pala ka marre njohuri lidhur
me parregullsité e jo nga momenti kur éshté ndérmarre veprimi. Nga ana e
Pérmbaruesit privat me éshté pércjelle ftesa PP.m.558/21,e datés 13.05.2022,kurse ge
nga data e dorézimit te ftesés, né afat prej 7 ditésh kame ushtruar Ankese tek
Pérmbaruesi privat pér parregullsité e ekzekutimit te léndés P.m.558/21.”

Parashtruesit e kérkesés gjithashtu theksojné “Pra ne rastin konkret Gjykata e shkalles
se pare ajo e shkalles se dyte, kané vendosur ne kundérshtim me nenin 79 par. 1 te



31.

LLP-sé. Po ashtu e tere procedura éshté zhvilluar ne kundérshtim me dispozitat e Ligjit
pér Pronésiné dhe te Drejtat Tjera Sendore”.

Pérfundimisht, parashtruesit e kérkesés kérkojné nga Gjykata qé (i) kérkesén e tyre ta
shpallé t€ pranueshme; dhe té (ii) konstatoj q€ Aktvendimi i kontestuar pérkatésisht
Aktvendimi [Ac.nr.8365/2022], i 3 shkurtit 2023, i Gjykatés sé Apelit €shté nxjerré né
kundérshtim me nenin 24, 31, 46 t€ Kushtetutés né lidhje me nenin 6 dhe nenin 1 &
protokollit nr.1 t€ KEDNJ-sé, si dhe nenin 79 té Ligjit nr. 04/1-139 pér Procedurén
Pérmbarimor si dhe dispozitat e Ligjit Nr. 03/L-154 pér Pronésiné dhe té Drejtat Tjera
Sendore, duke e shpallur t€ njéjtin té pavlefshém dhe duke e kthyer c¢éshtjen né
rivendosje.

Dispozitat relevante kushtetuese dhe ligjore

Kushtetuta e Republikés s& Kosovés

Neni 31
[E Drejta pér Gjykim té Drejté dhe té Paanshém/]

1. Cdokujt i garantohet mbrojije e barabarté e té drejtave né proceduré para
gjykatave, organeve té tjera shtetérore dhe bartésve té kompetencave publike.

2. Cdokush gézon té drejtén pér shqyrtim publik té drejté dhe té paanshém lidhur
me vendimet pér té drejtat dhe obligimet ose pér ciléndo akuzé penale gé ngrihet
kundér saj/ti] brenda njé afati té arsyeshém, nga njé gjykaté e pavarur dhe e
paanshme, e themeluar me ligj.

3. Gjykimi éshté publik, me pérjashtim té rasteve kur gjykata, né rrethana té
vecanta, konsideron se, né té miré té drejtésisé, éshté i domosdoshém pérjashtimii
publikut, ose i pérfagésuesve té mediave, sepse prania e tyre do té pérbénte rrezik
pér rendin publik ose siguriné kombétare, interesat e té miturve, ose pér mbrojtjen
e Jetés private té paléve né proces, né ményrén e pércaktuar me ligj.

4. Cdokush i akuzuar pér vepér penale ka té drejté t'u béjé pyetje déshmitaréve dhe
té kérkojé paraqitien e detyrueshme té déshmitaréve, té ekspertéve dhe té
personave té tjeré, té cilét mund té sqarojné faktet.

5. Cdokush i akuzuar pér vepér penale, prezumohet té jeté i pafajshém derisa té
mos déshmohet fajésia e tij/saj, né pajtim me ligjin.

Neni 46
[Mbrojtja e Pronés]

1. E drejta e pronés éshté e garantuar.
2. Shfrytézimi i pronés rregullohet me ligj, né pajtim me interesin publik.

3. Askush nuk do té privohet né ményré arbitrare nga prona. Republika e Kosovés
ose autoriteti publik i Republikés sé Kosovés mund té béj eksproprijimin e pronés
nése ky eksproprijim éshié 1 autorizuar me ligj, éshté i nevojshém ose i
pérshtatshém pér arritjen e géllimit publik ose pérkrahjen e interesit publik, dhe
pasohet me sigurimin e kompensimit té menjéhershém dhe adekuat pér personin
ose personat prona e té cilave eksproprijohet.

4. Kontestet qé lindin nga akti i Republikés sé Kosovés ose autoritetit publik té
Republikés sé Kosovés pér té cilat pretendohet se pérbéjné eksproprijimin, do té
zgjidhen nga gjykata kompetente.



5. Prona intelektuale mbrohet me ligj.

Konventa Evropiane pér t€ Drejtai e Njeriut
Protokolli nr. 1 neni 1 [Mbrojtja e Pronés]

1. Cdo person fizik ose juridik ka té drejtén e gézimit paqésor té pasurisé sé tij.
Askush nuk mund té privohet nga prona e tij, pérvecse pér arsye té interesit publik
dhe né kushtet e parashikuara nga ligji dhe nga parimet e pérgjithshme té sé
drejtés ndérkombétare.

Ligji nr. 04/1-139 pér Procedurén Pérmbarimor

Neni 79
Ankesat kundér parregullsive me rastin e kryerjes sé pérmbarimit

“1.Pala ose pjesémarrési tjetér né proceduré mund té parashtrojé njé ankesé né
Gjykaté, idhur me parregullsité qé jané kryer nga organi pérmbarues
gjaté kryerjes sé procedurés sé pérmbarimit. Kjo kérkesé i béhet Gjykatés
me njé parashtresé me shkrim né afat prej shtaté (7) ditésh nda dita e ndodhjes
sé parregullsisé sé pretenduanr.

2. Sipas kérkesés nga paragrafi 1. i kétij neni, nése parashtruesi e ka propozuar
keté, Gjykata nxjerr vendimin brenda tre (3) ditésh nga dita e dorézimit té
parashtreseés.

3. Palét ose pjesémarrésit tjeré né proceduré kané té drejté ankese kundér vendimit
té pérmendur né paragrafin 2. té kétij neni né pajtim me dispozitat e nenit 77 té
kétij ligyi”

Vierésimi i pranueshmérisé sé kérkesés

32,

33-

34.

Gjykata sé pari shqyrton nése kérkesa i ka pérmbushur kriteret e pranueshmeérisé, té
pércaktuara me Kushtetuté dhe té specifikuara mé tej me Ligj dhe té parapara me
Rregullore té punés.

Né kété drejtim, Gjykata fillimisht i referohet paragraféve 1 dhe 7, té nenit 113
[Jurisdiksioni dhe Palét e Autorizuara] té Kushtetutés, té cilét pércaktojné;

“1. Gjykata Kushtetuese vendos vetém pér rastet e ngritura para gjykatés né
ményré ligjore nga pala e autorizuar.

[.]

7. Individét jané té autorizuar té ngrené shkeljet nga autoritetet publike té té
drejtave dhe lirive té tyre individuale, té garantuara me Kushtetuté, mirépo vetém
pasi té kené shteruar té gjitha mjetet juridike té pércaktuara me ligj.”

Gjykata, gjithashtu shqyrton nése parashtruesit e kérkesés kané pérmbushur kriteret
e pranueshmérisé té€ kérkuara me nenet 47 [Kérkesat individuale], 48 [Saktésimi i
kérkesés] dhe 49 [Afatet] té Ligjit, g€ pércaktojné:



35-

36.

37-

38.

Neni 47
[Kérkesa individuale]

“1. Cdo individ ka té drejté té kérkojé nga Gjykata Kushtetuese mbrojtje juridike né
rast se pretendon se té drejtat dhe lirité e tij individuale té garantuara me
Kushtetuté jané shkelur nga ndonjé autoritet publik.

2. Individi mund té ngre kérkesén né fjalé vetém pasi gé té keté shteruar t¢ gjitha
myjetet juridike té pércaktuara me ligj.”

Neni 48
[Saktésimi i kérkesés]

“Parashtruesi i kérkesés ka pér detyré qé né kérkesén e tij té qartésoj saktésisht se
cilat té drejta dhe liri pretendon se i jané cenuar dhe cili éshté akti konkret i
autoritetit publik té cilin parashtruesi déshiron ta kontestoj.”

Neni 49
[Afati]

“Kérkesa parashtrohet brenda afatit prej katér (4) muajve. Afati fillon té ecé gé
nga dita kur parashtruesit i éshté dorézuar vendimi gjygésor [...].”

Pér sa i pérket pérmbushjes sé kritereve té mésipérme, Gjykata konstaton se
parashtruesit e kérkesés jané palé té autorizuara; i kané shteruar mjetet juridike né
dispozicion; e kané gartésuar aktin e autoritetit publik, kushtetutshmériné e té cilit e
kontestojné dhe té€ drejtat kushtetuese té cilat pretendojné se u jané cenuar, si dhe e
kané dorézuar kérkesén né kohé.

Pérvec késaj, Gjykata gjithashtu shqyrton nése parashtruesit e kérkesés i kané
pérmbushur kriteret e pranueshmérisé té pércaktuara né rregullin 34 [Kriteret e
pranueshmérisé] té Rregullores sé punés. Rregulli 34 (2) i Rregullores sé punés
pércakton gé:

“(2) Gjykata mund ta konsidergjé kérkesén té€ papranueshme, nése kérkesa éshté
qartazi e pabazuar, kur parashtruesi/ja nuk déshmon dhe nuk mbéshteté né
ményré té mjaftueshme pretendimin e tij/saj.”

Rregulli i lartcekur, bazuar né praktikén gjyqésore té Gjykatés Evropiane pér té Drejtat
e Njeriut (né tekstin e métejmé: GJEDNJ) dhe t€ Gjykatés, i mundéson késaj té fundit,
gé té shpallé kérkesa 1€ papranueshme pér arsye qé ndérlidhen me meritat e njé rasti.
Mé saktésisht, bazuar né kété rregull, Gjykata mund té shpallé njé kérkesé té
papranueshme bazuar né dhe pas vlerésimit t€ meritave t€ saj, pérkatésisht nése e
njéjta vleréson se pérmbajta e kérkesés éshté qartazi e pabazuar né baza kushtetuese,
si¢ éshté pércaktuar né paragrafin (2) té rregullit 34 té Rregullores sé€ punés.

Bazuar né praktikén gjyqésore té GJEDNJ-sé, por edhe té Gjykatés, njé kérkesé mund
té shpallet e papranueshme si “gartazi e pabazuar” né térésiné e saj ose vetém
pérkitazi me ndonjé pretendim specifik qé njé kérkesé mund té ngérthejé. Né kété
drejtim, éshté mé e sakié tiu referohet t€ njéjtave si “pretendime gqartazi té
pabazuara”. Kéto té fundit, bazuar né praktikén gjyqésore té GJEDNJ-s€, mund té
kategorizohen né katér grupe t€ veganta: (i) pretendime ¢é kategorizohen si
pretendime “té shkallés sé katért”; (ii) pretendime qé kategorizohen me njé “mungesé
té dukshme ose evidente té shkeljes”; (iii) pretendime “té pambéshtetura apo té

paarsyetuara”; dhe né fund, (iv) pretendime “konfuze dhe té paqarta” (shih, rastet e
GJEDNJ-sé, Kemmachev kundér Francés, Kérkesa nr. 17621/91, kategoria (i),
Mentzen kundér Letonia, Kérkesa nr. 71074/01, kategoria (ii) dhe Trofimchuk kundér
Ukrainés, Kérkesa nr. 4241/03, kategoria (iii)).

Né kété kontekst, dhe né vijim, me géllim té vlerésimit té€ pranueshmeérisé sé kérkesés
né rrethanat e kétij rasti, me géllim té vlerésimit nése kérkesa éshté qartazi e pabazuar
né baza kushtetuese, Gjykata do té rikujtojé esencén e rastit si dhe pretendimet
pérkatése, té€ cilat i ngérthen kjo kérkesé, né vlerésimin e té cilave, Gjykata do té
aplikojé standardet e praktikés gjyqésore té GJEDNJ-s€, né harmoni me té cilén, né
bazé té nenit 53 [Interpretimi i Dispozitave pér té Drejtat e Njeriut] t€ Kushtetutés, ajo
éshté e detyruar té interpretojé té drejtat dhe lirit€ themelore t€ garantuara me
Kushtetuté.

Gjykata véren se pretendimet kryesore té parashtruesve té€ kérkesés né thelb kané té
béjné me (i) shkeljen e sé drejtés pér gjykim té drejté dhe té paanshém dhe (ii) shkeljen
e té drejtave pronésore, me arsyetimin se gjykatat e rregullta pérmes vendimeve té tyre
duke refuzuar ankesén e parashtruesve te kérkesés si té pabazuar lidhur me
parregullsité né procedurén pérmbarimore, kané shkelur té drejtat e tyre kushtetuese
te garantuar me nenin 24, 31 dhe 46 té Kushtetutés.

Gjykata véren se parashtruesit e kérkesés argumentojné se vendimet e gjykatave té
rregullta jané né kundérshtim me nenin 779 té LPP-sé, duke bazuar pretendimet e tyre
né njé shkallé té caktuar té interpretimit dhe aplikimit t€ kétij nenit. Parashtruesit e
kérkesés theksojné se ¢éshtja e tyre éshté e lidhur me procedurat e pérmbarimit,
specifikisht né lidhje me afatin kohor pér té ushtruar ankesén.

Gjykata véren se parashtruesit e kérkesés pretendimet e tyre i mbéshtesin né
arsyetimin se kéto Aktvendime dhe Njoftimi jané né kundérshtim me nenin 79
paragrafi 1 t€ LPP-sé, duke véné né dukje se afati 7-ditor pér ushtrimin e ankesés fillon
nga momenti kur palét kané njohuri pér parregullsité dhe jo nga momenti kur éshté
ndérmarré veprimi. Né kété aspekt, parashtruesit pretendojné se ky argument shtrihet
edhe né faktin se ata kané ushtruar ankesén tek pérmbaruesi privat pas dorézimit té
ftesés PP.m.558/21, e datés 13 maj 2022, duke e béré kété brenda afatit prej 7 ditésh.

Késhtu, parashtruesit e kérkesés pérfundimisht pretendojné se gjykatat e rregullta
gabimisht kané vlerésuar dhe aplikuar nenin 79 té LPP-sé né rastin e tyre, duke e
refuzuar ankesén e tyre si t€ paafatshme né ményré té padrejté. Gjithashtu, ata
kérkojné rivlerésimin e Aktvendimeve dhe Njoftimit t€ pérmendur né bazé té
argumenteve té tyre, t€ cilat i shpjegojné si t€ mospajtueshme me dispozitat ligjore né
fuqi.

Pérkitazi me pretendimet e parashtruesve té kérkesés, pérkatésisht lidhur me
interpretimin dhe aplikimin e nenit 79 t€ LPP-s€ me rastin e refuzimit t€ ankesés se
tyre, Gjykata véren se té njéjtat ishin trajtuar né ményré té detajuar nga gjykatat e
rregullta.

Gjykata, fillimisht rikujton se Gjykata Themelore pérmes Aktvendimit
[PPP.nr.80/2022], t& 31 gushtit 2022, duke trajtuar pretendimet e parashtruesit té
kérkeses, ndér té tjera, kishte theksuar si né vijim:

“l...] pér keté arsye gjykata vendosi ge kété ankese ta hedhé poshté si te pa
afatshme, pasi qé nga data e njoftimit té debitoréve me veprimet pérmbarimore té
pérmbaruesit privat, e deri né paraqitjen e ankesés nga pérfagésuesja e autorizuar
e debitoréve, kane kaluar me shume se shtaté (7) dité

Andaj, nga ajo qe u tha me lart, u vendos si ne piken I (njé) dispozitiv te kétij
aktvendimi konform nenit 79 dhe 73 te LPP-s¢.”

Gjithashtu, Gjykata rikujton se Gjykata e Apelit pérmes Aktvendimit
[Ac.nr.6365/2016], t€ 3 shkurtit 2023, né kontekst té kétij pretendimi specifik té
parashtruesve té kérkesés, kishte theksuar si né vijim:

“Nuk géndrojné pretendimet e debitorit se gjykata e shkalles se pare nuk ka dhéne
arsye lidhur me aktvendimin pér hedhje poshté te ankesés, pér arsye se gjykata e
shkalles se pare né ményré té garté e ka arsyetuar vendimin pasi ge e njéjta ka
argumentuar se ankesa pér eliminimin e parregullsive e ushtruar nga ana e
debitoréve éshté e pas afatshme, pretendohet se parregullsia ka ndodhur me date
13.05.2022, pér te cilin parregullsi debitorét kane gene te njoftuar me datén
20.05.2022, ndérsa parashtresa éshté dorézuar te pérmbaruesi privat me date
01.06.2022”

NE kété aspekt, Gjykata konsideron se gjykatat e rregullta, né rrethanat e rastit konkret,
kishin trajtuar dhe arsyetuar pretendimet e parashtruesve té kérkesés. Té njéjtat,
kishin trajtuar pretendimet thelbésore té€ parashtruesve té kérkesés dhe kishin sqaruar
se afati objektiv prej 7 ditésh, si¢ parashikon neni 79 té LPP-s€, fillon nga momenti i
shkaktimit té parregullsive gjaté procedurés sé pérmbarimit. Gjykata e Apelit ka
vlerésuar se debitorét nuk kané paragitur déshmi té mjaftueshme pér té€ déshmuar se
kané ushtruar ankesén e tyre brenda kétij afati objektiv. Né pérfundim, Gjykata e Apelit
ka konfirmuar vendimin e Gjykatés Themelore, duke kualifikuar ankesén si té pas
afatshme dhe té pagéndrueshme dhe né pérputhje me kriteret e Ligjit t€ Procedurés
Pérmbarimore.

Gjykata véren se parashtruesit e kérkesés nuk kané respektuar afatin prej 7 ditésh, si¢
éshté paraparé nga nenin 79 i Ligjit t€ Procedurés Pérmbarimore (LPP). Ky
mosrespektim 1 afatit ka ndikuar né vlerésimin e rastit, duke shkaktuar pengesa
procedurale né trajtimin pretendimeve té tyre nga gjykatat e rregullta. Mungesa e
respektimit té afatit ligjor ka sjellé pasoja juridike né epilogun e rastit té tyre, duke
kufizuar gjykatat né vlerésimin dhe shqgyrtimin e pretendimeve sipas kritereve té
pércaktuara né ligj.

Gjykata véren se Gjykata Themeloré dhe Gjykata e Apelit pérmes Aktvendimit t€
kontestuar kishte shpjeguar né ményré té ploté dhe té arsyeshme pse ankesa e tyre
ishte refuzuar si rezultat i mos respektimit té afatit ligjor.

NEé anén tjetér, Gjykata thekson se parashtruesit e kérkesés éshté dashur té tregojné
“kujdesin e duhur” pér t'1 mbrojtur té drejtat e tyre né pajtim me kriteret ligjore dhe
kérkesat e LPP-sé pér kryerjen e hapave procedural né ményré qé kérkesa e tyre té
procedohej tutje.

Gjykata konsideron se sqarimi i dhéné i Gjykatés s€ Apelit pérmes Aktvendimit té
kontestuar lidhur me refuzimin e ankesés sé tyre, né rastin konkret éshté i qarté,
pérmban lidhje logjike ndérmjet bazés juridike dhe arsyetimit.

Gjykata me ané té njé vézhgimi té pérgjithshém thekson se i takon kryesisht gjykatave
té rregullta, aty ku e kérkon ligji i aplikueshém, t€ vlerésojé nése éshté pérmbushur
ndonjé kusht procedural/administrativ pér njé apelim pérpara saj. (Shih rastin Zuback
kundér Kroacisé, kérkesa nr. 40160/12, Aktgjykim i 5 prillit 2018, paragrafi 86).




53-

54-.

55-

56.

57-

58.

59.

60.

Pér mé tepér, Gjykata thekson se e drejta pér akses né gjykata nuk éshté absolute, ajo
junénshtrohet kufizimeve né disa rrethana té caktuara, té tilla si urdhrave qé kérkojné
pagesén e njé garancie judicatum solvi (Shih rastin e GJEDNJ-sé, Olstoy Miloslavsky
kundér Mbretérisé se Bashkuar, kérkesa nr. 18139/91, Aktgjykim i 13 korrikut 1995)

Né kété aspekt, Gjykata mé tej konsideron qé parashtruesit e kérkesés nuk kané
déshmuar se procedura né Gjykatén e Apelit ka qené e padrejté apo arbitrare apo gé té
drejtat dhe lirité themelore t€ tyre té mbrojtura me Kushtetuté jané shkelur si rrjedhojé
e interpretimit té gabuar té sé drejté€s procedurale, respektivisht LPP-sé. Gjykata
rithekson se interpretimi i ligjit éshté detyré e gjykatave té rregullta dhe éshté ¢éshtje
e ligishmeérisé. (Shih, rasti KI63/16, parashtrues i kérkesés Astrit Pira, Aktvendim pér
papranueshmeéri, i 8 gushtit 2016, paragrafi 44 dhe shih, gjithashtu rastin KI150/15;
KI161/15; K1162/15; KI14/16; K119/16; KI60/16 dhe K164/16, parashtrues té kérkesés
Arben Gjukaj, Hysni Hoxha, Driton Pruthi, Milazim Lushtaku, Esat Tahiri, Azem
Duraku dhe Sami Lushtaku, Aktvendim pér papranueshméri, i 15 néntorit 2016,
paragrafi 62).

Né kété aspekt, Gjykata véren se mosveprimi i parashtruesve té kérkesés qé té
paragesin ankesén brenda afatit ligjor mund té keté afektuar né térési rezultatin e
procedurés pérmbarimore. Megjithaté, Gjykata thekson se nuk mund té trajtojé
rrethanat jashtégjyqésore té parashtruesve té kérkesés qé kané rezultuar né mos
paraqitjen e ankesés brenda afatit ligjor. Gjykata véren se humbja e afatit ligjor pér
paraqitjen e ankesés ka prodhuar efekte juridike lidhur me pretendimet e tyre pér
parregullsi né procedurén pérmbarimore.

Gjykata véren ankesén e parashtruesve té kérkesés lidhur me rastin e tyre té paraqitur
né gjykatat e rregullta, por mungesa e maturisé apo kujdesit té nevojshém lidhur me
respektimin e hapave proceduralé mund té kontribuojé né ményré vendimtare lidhur
me rezultatin pérfundimtar té rastit té parashtruesit.

Pérveg késaj, Gjykata rithekson se efikasiteti i mjeteve juridike té parapara me nenin
54, né pajtim me praktikén e GJEDNJ-s€, nuk pércaktohet né bazé té asaj nése
parashtruesi i kérkesés me shfrytézimin e tyre ka arritur t'i realizojé géllimet e tij né
meényreén se si ai kishte synuar por nése ai kishte pasur mundésiné qé me mjetin juridik
qé ai e shfrytézon té mund té paraqesé argumentet e tij qé do té shqyrtohen nga
autoritetet kompetente (shih rastin e GJEDNJ-s€, Soering kundér Mbretérisé se
Bashkuar, Aktgjykim i 7 korrikut 1989, paragrafi 120, shih gjithashtu rastin KI76/20,
parashtrues Kujtim Zarari, Aktvendim pér papranueshméri, i 22 korrikut 2020,

paragrafi 45).

Gjykata, né fund, gjithashtu thekson se pakénagésia e parashtruesve té kérkesés me
rezultatin e procedurés nga gjykatat e rregullta nuk mund vetvetiu té€ ngrejé pretendim
té argumentueshém pér shkeljen e té drejtave dhe lirive themelore té garantuara me
Kushtetuté (shih, rastin e GJEDNJ-sé, Mezotur-Tiszazugi Tarsulat kundér
Hungarisé, nr. 5503/02, Aktgjykim i 26 korrikut 2005, paragrafi 21).

Gjykata pérsérit qé nuk éshté detyré e saj, sipas Kushtetutés, té veprojé si Gjykaté e
Apelit, apo gjykaté e shkallés sé katért, lidhur me vendimet e nxjerra nga gjykatat e
rregullta. Fshté detyré e gjykatave té rregullta t'i interpretojné dhe t'i zbatojné rregullat
pérkatése té s€ drejtés procedurale dhe materiale (shih, mutatis mutandis, Garcia Ruiz
kundeér Spanjés, kérkesa nr. 30544/96, Aktgjykim i 21 janarit 1999, paragrafi 28)

Bazuar né si mé sipér dhe duke marré parasysh pretendimet e ngritura né rrethanat e
rastit konkret dhe faktet e paraqgitura, Gjykata, duke u mbéshtetur edhe né standardet

e vendosura né praktikén e vet gjyqésore dhe né praktikén gjyqésore t&€ GJEDNJ-sé,
konstaton se pretendimet e parashtruesve té kérkesés bien né kategoriné e treté (iii),
pretendime “té pambéshtetura apo té paarsyetuara”, andaj Gjykata, si té tilla, né baza
kushtetuese i deklaron qgartazi té pabazuara dhe rrjedhimisht té papranueshme, né
pajtim me rregullin 34 (2) té Rregullores sé punés.

PER KETO ARSYE

Gjykata Kushtetuese e Republikés sé Kosovés, né pajtim me nenin 113.1 dhe 113.7 té
Kushtetutés, nenin 20 té Ligjit dhe rregullin 34 (2) té€ Rregullores sé punés, mé 13 shkurt 2024,
njézeri

VENDOS
I.  TE DEKLAROJE kérkesén té papranueshme;
II.  TUAKUMTOJE kété Aktvendim paléve;

III. TE PUBLIKOJE kété Aktvendim né Gazetén Zyrtare, né pajtim me nenin 20.
4 té Ligjit;

IV. Ky Aktvendim hyn né fuqi né ditén e shpalljes né Gazetén Zyrtare té
Republikés sé Kosovés né pajtim me paragrafin 5 té nenit 20 té Ligjit;

‘S/qu [a/al,o//)\

r¢sa Caka-Nimani

